
ABSTRAK 

 

 

Kajian ini bertujuan untuk mengkaji cabaran mempromosikan seni persembahan boria di 

Pulau Pinang. Dalam kajian ini kaedah kualitatif telah digunakan oleh pengkaji dalam 

mendapatkan maklumat berdasarkan temu bual yang dilakukan terhadap tokoh, pengiat, 

guru dan ahli kumpulan boria seramai lapan orang. Data yang telah dikumpulkan 

melalui hasil temu bual dianalisis dengan menggunakan kaedah analisa kandungan agar 

pengkaji dapat menapis perbualan yang tidak releven dan menjawab objektif kajian. 

Kawasan kajian pengkaji meliputi daerah di Pulau Pinang iaitu di Barat Daya, Timur 

Laut dan Seberang Perai Utara. Dapatan kajian mendapati pengiat boria menghadapi 

cabaran dari segi mengekalkan keaslian boria. 

ABSTRACT 

  

This thesis aims to study upon the challenges in promoting the arts of Boria in Penang. 

In this study, qualitative approach is used by the researcher in finding information by 

interviewing eight informant which are activist in Boria, teachers and group members 

that practice it. The data collected is based on in-depth interview were analyzed using 

content analysis method where the researcher can filter any irrelevant conversation that 

are not related to the research objectives. The study area for this research mainly 

situated in Penang which are Southeast, Northeast and Northern part of Seberang 

Perai. This study found that the Boria activists have some difficulties in terms of 

maintaining the authenticity of Boria art. 

BAB 1 

PENGENALAN 

1.0 PENDAHULUAN 

Dalam bab ini pengkaji akan membincangkan mengenai kajian yang akan 

dilaksanakan. Pada permulaannya pengkaji akan menceritakan latar belakang dan 

sejarah kajian. Seterusnya pengkaji akan membincangkan mengenai objektif kajian, 

permasalahan kajian, skop kajian dan kepentingan kajian. 

1.1 PENGENALAN 

Boria merupakan sejenis seni persembahan teater yang amat terkenal di negeri utara 

Malaysia terutamanya di Pulau Pinang. Seni persembahan boria ini mempunyai dua 

segmen iaitu sketsa dan persembahan yang merangkumi nyanyian, muzik, dan tarian. 

Segmen sketsa ini adalah pengenalan yang dimulakan dengan menyampaikan sebuah 

lakonan yang mempunyai mesej dan nasihat. Sehingga ke hari ini boria masih bertahan 

dan menjadi sebuah identiti bagi masyarakat Melayu terutamanya di Pulau Pinang. 

1.1.1 LATAR BELAKANG DAN SEJARAH BORIA 

Sejarah boria pada asalnya dikaitkan dengan peristiwa Karbala iaitu peristiwa 

pembunuhan Saidina Hassan dan Hussein r.a, putera kepada Saidina Ali oleh tentera 

Muawiyah bin Abi Suffian. Menurut Mohamad Ishak Abdul Aziz (1979), kewujudan 

teater tradisional boria mempunyai hubung kait dengan satu upacara yang dinamakan 

upacara Ta’ziya. Upacara Ta’ziya ini diperingati oleh kaum syiah yang mengadakan 

upacara perkabungan atas kematian Saidina Hassan dan Hussein r.a yang penuh tragik. 

Dalam upacara ta’ziya terdapat persembahan, lakonan, syair yang digubah dalam 

nyanyian beramai-ramai mengikut kumpulan masing-masing. Lakonan, syair dan 

nyanyian dalam upacara itu dilakukan untuk menggambarkan peristiwa berdarah itu. 

Pada akhir upacara mereka akan mengadakan satu perarakan yang membawa 

lambang tangan dan mengibarkan bendera-bendera berwarna merah di sekitar kawasan 

perkuburan, manakala di Pulau Pinang bendera putih dan merah ini pula mewakili 

kumpulan-kumpulan boria yang terdapat di Pulau Pinang pada masa itu. Setelah berlaku 

peredaran masa, upacara yang menjadi sambutan kaum syiah ini mula mengalami 

perubahan. Apabila teater boria mula menjalar masuk ke semenanjung Malaysia 

terutamanya di Pulau Pinang, Menurut Abdullah dalam Thavamalar Tausee Ganu 

(2007), tujuan utama teater boria ini adalah untuk hiburan semata-mata dan bukan untuk 

memperingati kewafatan Saidina Hassan dan Hussein r.a. Menurut beliau lagi, teater 

boria juga telah dimodenkan mengikut konsep hiburan di samping mengekalkan 

tradisinya. 

Menurut Mohd Ghazali Abdullah (1995), boria mula dibawa masuk ke Pulau 

Pinang pada tahun 1845 oleh Tentera rejimen Madras yang ke-21. Menurut beliau juga, 

Tentera Rejimen Madras ini adalah sebuah syarikat British yang telah membawa masuk 

golongan pekerja yang berasal dari wilayah Chulia dan Beri, India ke Pulau Pinang. 

1.1.2 PERSEMBAHAN BORIA 

Pada asalnya pelakon boria adalah lelaki sahaja, jika terdapat watak wanita di 

dalam lakonan ia akan dilakonkan oleh lelaki yang memakai pakaian wanita sambil 

mengubah nada suara seakan wanita. Dari masa ke semasa, seni persembahan boria ini 

telah berlaku perubahan dan terdiri dari peserta lelaki dan perempuan. Lakonan dalam 

seni persembahan boria menampilkan cerita-cerita sejarah, isu-isu kemasyarakatan dan 

sebagainya. Seni persembahan boria telah menjadi medium hiburan yang mempunyai 

mesej, pendidikan, nasihat dan sensitiviti tersendiri. Menurut Rahmah Bujang, (1987), 

lagu dan tarian adalah dua elemen penting dalam seni persembahan boria. Elemen-

elemen ini digarap kan agar menjadi persembahan yang mempunyai struktur yang 

istimewa. Kedua-dua elemen ini saling bergandingan di antara satu sama lain dalam 

menentukan mutu sesuatu persembahan.  

Menurut Rahmah Bujang (1987) juga, seni persembahan boria merangkumi dua 

aspek iaitu pengenalan dan persembahan. Bahagia pengenalan adalah lakonan sketsa 

yang menyampaikan mesej, nasihat dan jenaka dalam bentuk hiburan. Aspek kedua iaitu 

persembahan yang merangkumi nyanyian, muzik dan tarian. Sailor iaitu penari dalam 

kumpulan boria akan masuk ke pentas dengan gerak langkah tertentu selepas bahagian 

pengenalan atau sketsa ini selesai dengan diikuti oleh tukang karang iaitu orang utama 

yang akan mengendalikan persembahan itu. Selepas itu nyanyian akan dimulakan secara 

solo oleh tukang karang sambal mengayunkan tongkat atau ‘baton’ ke kiri dan ke kanan 

sambal diikuti oleh nyanyian dari pihak penari atau sailor. Sailor akan menari serentak 

dan seragam dengan gerak langkah tertentu mengikut muzik lagu yang dimainkan. 

Manakala dari segi pola lantai ditentukan oleh sesuatu kumpulan boria itu sendiri 

mengikut kreativiti mereka menggunakan pola lantai. Di akhir persembahan boria 

tukang karang akan keluar dahulu sambal diikuti oleh sailor dengan iringan muzik. 

Muzik yang mengiring kumpulan boria ini adalah sama untuk masuk dan keluar dari 

pentas. 

1.1.3 CIRI – CIRI DALAM SENI PERSEMBAHAN BORIA 

1.1.3.1 ALAT-ALAT MUZIK 

 Dalam seni persembahan boria alat-alat muzik yang digunakan adalah seperti 

violin, gambus, marwas, table, sambal, gendang, akordion, harmonika dan berbagai alat 

lagi. Menurut Mohamad Ishak Abdul Aziz (1979), peralatan muzik yang digunakan 

adalah berbentuk tradisional dan kualiti persembahan adalah bergantung kepada alat 

muzik yang digunakan dalam seni persembahan boria. Jika terdapat lebih lagi alat muzik 

yang digunakan persembahan boria akan menjadi lebih baik dan menarik. Oleh itu, 

peralatan muzik yang digunakan dalam persembahan boria tidak begitu khusus. Aspek 

yang dititikberatkan adalah keupayaan pemuzik untuk mengiringi nyanyian tukang 

karang. Penggunaan alat muzik juga telah berubah mengikut kemodenan dengan 

penggunaan alat muzik moden seperti piano, gitar elektrik, trumpet, keyboard dan 

sebagainya. 

1.1.3.2 KOSTUM DAN PROPS 

 Pakaian yang digunakan dalam seni persembahan boria adalah seragam dan 

berwarna-warni. Selain itu, pakaian yang digunakan dalam persembahan boria juga 

mengikut jalan cerita yang ingin dipersembahkan. Jika jalan cerita itu mengisahkan 

suasana masyarakat Melayu pakaian dan props yang digunakan akan mengisahkan 

tentang penceritaan tersebut. Antara props yang sering digunakan dalam seni 

persembahan boria adalah seperti bendera, paying, keris, bunga manggar, tongkat dan 

sebagainya. Menurut Zaini binti Man dalam Thavamalar Tausee Ganu (2007) 

menyatakan, warna kostum bagi tukang karang dan sailor adalah berbeza bagi 

memperlihatkan perbezaan antara sailor dan tukang karang. 

1.1.3.3 CERITA DAN LAKONAN 

 Pada awalnya seni persembahan boria masih mengekalkan cerita mengenai 

peristiwa Karbala. Menurut Mohamad Ishak Abdul Aziz (1979) menyatakan, cerita 

dalam persembahan boria mengekalkan cerita Arab yang menyentuh mengenai Hikayat 

Seribu Satu Malam, cerita sejarah dan bangsawan seperti Lancang Kuning, Mahsuri dan 

sebagainya. Apabila berlaku peredaran zaman, cerita dan tema dalam boria mula berlaku 

perkembangan dengan memaparkan isu-isu sosial, kemasyarakatan, perpaduan, 

pendidikan, isu semasa dan sebagainya yang lebih bersifat pengajaran dan bermanfaat di 

samping lawak jenaka yang menjadi elemen penting dalam sesuatu persembahan boria. 

Selain itu, pada awal perkembangan seni persembahan boria tidak menggunakan 

skrip dan lakonan, setiap lakonan dilakukan secara spontan dan hanya berpandukan 

kepada jalan cerita yang ditetapkan oleh pengarah. Oleh itu, masa sesuatu persembahan 

boria itu bergantung kepada pelakon kerana mereka dapat memanjangkan atau 

memendekkan lakonan menurut kemahuan mereka sendiri. 

1.1.3.4 ORGANISASI KUMPULAN 

 Pada masa dahulu sesebuah kumpulan boria terdiri dari 40 hingga 60 orang yang 

terdiri daripada pengurus, tukang karang, tauke atau penaja dan sailor iaitu penari dan 

pemuzik. Pada masa ini ke semua ahli persembahan boria terdiri daripada kaum lelaki 

dan mula mengalami perubahan dengan terdapat penglibatan wanita dalam kumpulan 

boria selepas berlakunya perang dunia kedua. Sesebuah kumpulan boria mempunyai 

seorang tauke iaitu penaja yang membiayai kumpulan boria ini. Selain tauke, tukang 

karang turut menjadi orang penting dalam sesebuah kumpulan boria. Hal ini kerana, 

tukang karang perlu berupaya mencipta lirik sesuatu persembahan secara spontan dan 

mempunyai kekuatan untuk membawakan lagu dengan sempurna. Oleh sebab itu, 

tukang karang merupakan nadi dalam menggerakkan sesebuah kumpulan boria. 

1.1.3.5 TARIAN 

 Setiap tarian dalam boria berkait rapat dengan sketsa yang dipersembahkan. 

Menurut Rahmah Bujang (1987), tarian yang dipersembahkan dalam seni persembahan 

boria mempunyai kaitan dengan sketsa yang disampaikan. Menurut beliau juga, tarian 

semasa kemunculan seni persembahan bora adalah bercirikan tarian Arab. Kemudian 

mengalami perubahan semasa zaman 50an dan 60an yang lebih dipengaruhi oleh irama 

twist, Hindustan, pop dan sebagainya. Menurut zaini binti man dalam tesis Thavamalar 

Tausee Ganu (2007), gerak-geri tarian dalam boria tidak mempunyai makna yang 

tersendiri. Setiap kumpulan boria bebas untuk mempersembahkan lagu dan gerak tarian 

mengikut kreativiti mereka. 

1.1.3.6 NYANYIAN 

 Menurut Rahmah Bujang dalam Thavamalar Tausee Ganu (2007) dalam seni 

persembahan boria seni kata lagu yang dicipta berasaskan lakonan yang dipentaskan. 

Setiap susunan seni kata itu adalah berbentuk syair. Dalam seni persembahan boria 

rangkap pertama dalam lagu boria adalah untuk memperkenalkan kumpulan boria 

masing-masing. Amalan ini sememangnya menjadi amalan kepada semua kumpulan 

boria dari dahulu sehingga kini. Selain itu, jika orang yang menjemput kumpulan boria 

ini berasal dari golongan berada atau ternama maka rangkap awal nyanyian selalunya 

bersifat pujian kepada si pengundang itu. Di samping itu, seni kata yang baik harus 

mempunyai suku kata yang seirama di setiap hujung rangkap. Contoh seni kata yang 

baik adalah seperti berikut: 

 Dunia tak sunyi dengan sengketa, 

 Terhadap masyarakat kampong dan kota, 

 Puji dan puja keji dan kata, 

 Boria Sungai Pinang membawa cerita. 

Setelah persembahan boria sampai ke akhir persembahan kumpulan boria akan 

mengucapkan salam atau memohon ampun atas segala kelakuan mereka sepanjang 

persembahan. 

1.2 DEFINISI 

Menurut HT Haughton di dalam buku Sejarah dan Perkembangan Boria Pulau 

Pinang menyatakan bahawa, perkataan boria ini diambil dari perkataan Hindustan 

yang membawa maksud tikar atau tikar sembahyang atau tikar gulung. Perkataan ini 

muncul kerana kebanyakan penggiat boria pada masa itu merupakan golongan 

pekerja yang berasal dari wilayah Chulia dan Beri, India yang dibawa masuk oleh 

syarikat British. 

Menurut Rahmah Bujang (1987), boria berasal dari perkataan ‘Bori’ iaitu satu 

suku kaum yang berasal dari Gujarat, India. Dikatakan kaum ini telah berhijrah serta 

menetap di Pulau Pinang dan kaum ini dipercayai memulakan kesenian permainan 

boria di Pulau Pinang. Menurut beliau juga, perkataan boria telah lahir dari 

gabungan perkataan ‘bori’ dan ‘ria’ yang merupakan gabungan dari seni lakon, 

sastera, lagu dan tari. 

Selain itu, ada juga pendapat yang menyatakan perkataan boria berasal dari 

perkataan ‘Borai’ yang membawa maksud gila atau sasau. Perkataan Borai ini 

dikatakan berasal daripada bahasa Hindustan. 

Menurut Mohamad Ishak Abdul Aziz (1979) menyatakan, ‘Sailor’ merupakan 

kumpulan penari dan penyanyi yang bertanggungjawab untuk mengatur langkah 

tarian mengikut muzik dan lagu dalam sesebuah persembahan boria. 

 

1.3 OBJEKTIF KAJIAN 

Tujuan kajian ini dilakukan untuk mengkaji cabaran dalam mempromosikan seni 

persembahan boria di Pulau Pinang. Berikut merupakan objektif kajian ini dilakukan:  

Objektif umum: 

 Mengkaji kemerosotan seni persembahan boria dari segi promosi dan langkah 

yang perlu di ambil bagi mengatasi masalah ini agar seni persembahan boria ini dapat 

dipelihara dan di warisi oleh generasi akan datang. 

Objektif khusus: 

1. Mengkaji peranan media massa dalam memainkan peranan dalam 

mempromosikan seni persembahan boria yang semakin tenggelam dan 

dilupakan. 

Media massa merupakan alat menyebarkan sesuatu maklumat atau 

informasi dengan pantas dan mampu mempengaruhi dan menarik seseorang itu. 

Oleh itu, dalam kajian ini pengkaji ingin mengkaji sejauh mana peranan media 

massa memainkan peranan dalam mempromosikan seni persembahan boria. Di 

samping itu pengkaji ingin mengkaji peranan media massa yang tidak lagi 

menumpukan seni persembahan tradisional terutamanya boria. Media massa 

lebih cenderung mempromosikan sesuatu perkara yang mendapat sambutan atau 

mengikut pasaran waktu ini seperti program mencari bakat dalam nyanyian. 

2. Mengkaji apresiasi seni persembahan boria terhadap masyarakat Pulau Pinang 

Pada zaman yang serba canggih ini, adat dan seni tradisional semakin 

dilupakan dan tiada penjagaan. Masyarakat lebih tertumpu kepada sains dan 

teknologi serta mengikut permintaan pasaran. Hal ini menyebabkan apresiasi 

masyarakat terutamanya masyarakat Pulau Pinang terhadap seni persembahan 

boria semakin berkurangan. Masyarakat memandang seni persembahan tidak 

lebih dari seni persembahan dan tidak mampu menyumbang kepada ekonomi dan 

sosial. Masyarakat mempunyai pandangan negatif terhadap seni terutamanya 

dalam bidang seni persembahan sehingga warisan budaya ini semakin terhakis di 

telan kecanggihan teknologi. 

3. Mengkaji cabaran yang dihadapi oleh penggiat seni persembahan boria dalam 

beberapa aspek.  

Pengkaji juga akan mengkaji cabaran yang dihadapi oleh penggiat seni 

persembahan boria yang menyukarkan mereka untuk bertahan dan 

mengembalikan kegemilangan seni persembahan boria. Pengkaji juga akan 

mengkaji dari segi cabaran antara sesama industri seni seperti industri muzik 

yang mendapat lebih perhatian berbanding seni persembahan tradisional seperti 

boria yang dianggap sebagai kelas bawahan.  

Selain itu cabaran lain yang menjadi cabaran untuk penggiat seni boria 

adalah tidak mempunyai pelapis dari golongan muda dan sehingga hari ini 

golongan yang masih aktif adalah golongan veteran yang masih bertahan 

memperjuangkan seni warisan budaya ini. Di samping itu, cabaran dari segi 

peralatan props dan kostum yang banyak diperlukan serta pentas yang boleh 

menyebabkan penggiat seni persembahan boria sukar mempromosikan seni 

persembahan boria. Hal ini kerana setiap persembahan boria mempunyai ramai 

ahli dan menyebabkan memerlukan banyak penggunaan peralatan tersebut. 

1.4 SKOP KAJIAN 

Melalui skop kajian ini pengkaji akan mengupas mengenai cabaran dalam 

mempromosikan seni persembahan boria di Pulau Pinang. Pengkaji memilih 

kawasan di sekitar Pulau Pinang iaitu daerah barat daya, timur laut dan seberang 

perai utara sebagai lokasi kajian. Pengkaji menyasarkan penggiat seni boria di Pulau 

Pinang mengenai cabaran mereka dalam mempromosikan seni persembahan boria. 

Selain itu pengkaji ingin melihat tahap promosi seni persembahan boria yang 

dimainkan oleh media massa pada masa ini. Pengkaji akan memfokuskan beberapa 

tempat di seberang perai utara untuk mendapatkan maklumat mengenai cabaran 

penggiat seni persembahan boria untuk mempromosikan seni persembahan ini. Di 

samping tu, masalah dan cabaran yang dihadapi oleh penggiat seni persembahan 

boria dalam mempromosikan seni persembahan boria ini. 

1.5 PERMASALAHAN KAJIAN 

Dalam kajian ini pengkaji ingin mengenal pasti beberapa permasalahan yang 

menyebabkan seni persembahan boria semakin kurang mendapat sambutan. Masalah 

utama yang dapat dikenal pasti oleh pengkaji ialah peranan media massa sebagai alat 

mempromosikan seni persembahan boria kurang dilaksanakan. Media massa lebih 

menumpukan kepada sektor seni lain yang lebih menguntungkan. Hal ini 

menyebabkan seni persembahan boria menjadi semakin tenggelam di arus 

kemodenan.  

Peranan media cetak dan media elektronik juga kurang memfokuskan kepada 

seni persembahan tradisional seperti boria tetapi lebih kepada program seni lain yang 

bersifat moden atau trend pada masa ini dan menguntungkan pihak tertentu. Menurut 

Akhbar Sinar Harian (2009) menyatakan, media perlu memainkan peranan penting 

untuk memartabatkan kembali warisan budaya utama di Pulau Pinang iaitu seni 

persembahan boria. Pengkaji juga ingin mengkaji apresiasi masyarakat terhadap seni 

persembahan khususnya. Pengkaji mendapati masyarakat pada masa kini lebih 

tertumpu kepada kecanggihan sains dan teknologi.  

Di samping itu, kekurangan minat terhadap seni menyebabkan seni persembahan 

boria semakin tenggelam dan dilupakan. Hal ini menyebabkan sambutan terhadap 

seni persembahan boria semakin berkurangan. Masyarakat tidak gemar untuk 

melibatkan diri atau hadir menonton seni persembahan boria. Apabila apresiasi 

terhadap seni itu kurang pelbagai tanggapan negatif terhadap bidang seni akan 

berlaku. Hal ini kerana, masyarakat tidak mempercayai bahawa bidang seni 

mempunyai masa depan yang cerah untuk berjaya.  

Selain itu, faktor yang menyebabkan seni persembahan boria kurang mendapat 

sambutan disebabkan persaingan dengan industri seni lain yang bersifat lebih moden 

dan mengikut pasaran peminat. Hal ini akan menyebabkan sesuatu industri itu 

melakukan sesuatu atau mengeluarkan produk seni mengikut trend semasa. Seni 

persembahan boria yang bersifat tradisional ini akan dipinggirkan dan menyebabkan 

seni persembahan ini semakin kurang pelapis dan pelatih. Menurut Akhbar Sinar 

Harian (2012) menyatakan, rasa kecewa kerana boria yang menjadi lambang 

kebudayaan masyarakat Melayu di negeri Pulau Pinang kini telah dilupakan dalam 

kalendar pelancongan kerajaan negeri.  

Hal ini boleh menyebabkan sesuatu warisan itu terhakis akibat tiada penjagaan 

pemeliharaan. Sifat asli itu akan hilang akibat tiada pelapis yang boleh membuat seni 

persembahan boria, jika tidak di tangani dengan segera dikhuatiri generasi akan 

datang tidak berkesempatan untuk mengenali dan menghargai warisan seni ini. 

Menurut Mohamed Ghouse Nasaruddin (1989) menyatakan, hampir semua pemain 

alat muzik tradisional dari golongan lewat usia dan tidak mempunyai barisan pelapis 

dari golongan anak-anak muda yang lebih gemar terhadap muzik barat yang telah 

meresap ke dalam cara hidup masyarakat Malaysia. Perkara ini turut di sokong oleh 

Kamarul Baharin (2000) menyatakan, mereka yang sememangnya ahli dalam bidang 

ini adalah sedikit bilangannya dan tiada pewaris atau pengganti yang berwibawa.                                                                                                                                                                                                                                                                                                                                                                                                                                                                                                                                                                                                                                                                                                                                                              

1.6 KEPENTINGAN KAJIAN 

Kepentingan kajian ini penting bagi memartabatkan semula seni persembahan boria 

supaya tidak dipinggirkan. Hal ini kerana boria merupakan lambang atau simbolik 

kepada negeri Pulau Pinang, sekiranya lambang yang menjadi simbolik itu tidak 

dimartabatkan maka negeri Pulai Pinang kehilangan warisan sejarah yang begitu 

berharga yang mempunyai pelbagai nilai kesenian.  

Di samping itu, kepentingan kajian ini juga diharap dapat membantu penggiat seni 

boria dalam mempromosikan seni persembahan ini kepada masyarakat Pulau Pinang 

khususnya. Melalui kajian ini pengkaji berharap terdapat pembaharuan oleh pihak 

berwajib dalam memelihara warisan boria ini. Selain itu dapat mempertingkatkan usaha 

dalam membangunkan seni persembahan boria ini agar terus dapat bertahan pada era 

modenisasi ini. Malahan kajian ini penting bagi masyarakat terutama generasi muda agar 

mengenal budaya dan warisan sendiri. 

  

14 
 



1.7 LIMITASI KAJIAN 

Dalam kajian ini pengkaji menghadapi beberapa masalah kajian, antara masalah 

kajian yang dihadapi oleh pengkaji adalah sukar untuk mendapatkan maklumat 

informan kerana penggiat boria di Pulau Pinang tidak mempunyai persatuan yang 

berdaftar di bawah badan kerajaan jabatan kebudayaan dan kesenian negara Pulau 

Pinang untuk mendapatkan maklumat terkini tentang alamat dan nombor telefon. 

Selain itu, tokoh boria yang berkurangan menyebabkan pengkaji hanya dapat 

mendapatkan maklumat daripada seorang tokoh boria sahaja kerana ramai tokoh 

sudah tiada. Penggiat-penggiat boria yang semakin berkurangan juga menyebabkan 

pengkaji tidak dapat untuk membuat temu bual dengan lebih ramai penggiat untuk 

mendapatkan maklumat. 

Di samping itu, kajian ini juga jarang dilakukan dan menyebabkan pengkaji 

sukar untuk mendapatkan maklumat dan bahan bacaan yang berkaitan dengan 

objektif dan permasalahan kajian pengkaji dan terdapat beberapa maklumat yang 

bercanggahan. 

1.8 RUMUSAN 

Rumusannya dapat diketahui bahawa dalam bab ini pengkaji menjalankan kajian 

mengenai seni persembahan boria di Pulau Pinang. Dalam bab ini juga menjelaskan 

bahawa pengkaji telah mengupas mengenai beberapa perkara mengenai seni 

persembahan boria seperti permasalahan, kepentingan dan objektif kajian. 

BAB 2 

KAJIAN LITERATUR 

2.0 PENDAHULUAN 

Dalam bab ini pengkaji akan meninjau dengan lebih lanjut mengenai kupasan-

kupasan kajian lepas yang berkaitan dengan tajuk kajian. Pengkaji memerlukan beberapa 

kupasan kajian lepas untuk menyokong tajuk kajian pengkaji. Oleh itu pengkaji 

memerlukan beberapa bahan bacaan yang berkaitan dengan tajuk kajian untuk 

menyampaikan idea pengkaji. 

2.1 PERANAN MEDIA MASSA 

Peranan media massa sebagai alat mempromosikan atau menyebarkan maklumat 

penting kerana pengaruhnya sebagai alat menyebarkan maklumat rasmi yang 

mempunyai ramai pembaca dan pengikut. Menurut William Wells, John Burnett and 

Sandra Moriarty (1992) menyatakan bahawa pengiklanan adalah satu bentuk komunikasi 

bukan peribadi yang dibiayai daripada penaja untuk menggunakan media massa sebagai 

alat menarik atau mempengaruhi penonton. Dalam konteks seni persembahan boria, 

media massa seperti televisyen mempunyai peranan besar untuk menarik masyarakat 

untuk hadir menyaksikan seni persembahan boria. Hal ini kerana, media massa seperti 

televisyen ini mampu mempengaruhi atau menarik penonton dengan iklan atau promosi 

yang di pamerkan. 

Oleh itu, peranan media massa seperti televisyen ini seharusnya tidak memilih 

rancangan yang hanya untuk menaikkan kedudukan dengan tidak lagi menyumbang 

kepada perkembangan seni persembahan tradisional. Pihak stesen televisyen awam 

seperti Radio Televisyen Malaysia seharusnya lebih peka dengan mempromosikan seni 

persembahan tradisional yang wujud di Malaysia agar bergerak seiring dengan 

perkembangan zaman. 

Selain itu, menurut George E. Belch and Michael A. belch (1998) turut 

menyatakan bahawa, promosi telah ditakrifkan menjadi penyelaras oleh semua penjual 

dalam usaha untuk menyampaikan maklumat dan pujukan untuk menjual barangan dan 

perkhidmatan atau mempromosikan idea. Oleh itu, dalam konteks seni persembahan 

boria, promosi merupakan elemen penting untuk menyebarkan maklumat mengenai seni 

persembahan boria. Di samping itu melalui promosi ini, penggiat seni boria mampu 

untuk mengkomersialkan seni persembahan boria dengan lebih meluas. 

Di samping tu, penggiat-penggiat seni persembahan boria juga perlu mengetahui 

strategi dan perancangan yang berkesan untuk memasarkan seni persembahan boria. 

Mereka perlu mengetahui masyarakat yang mana memerlukan seni persembahan seperti 

ini. Selain itu mereka perlu mengetahui lokasi yang berkesan untuk menarik 

pengunjung. Pada masa yang sama, pemilihan masa dan waktu juga penting supaya 

tidak bertindih dengan acara lain atau di waktu yang tidak sesuai. Hal ini dapat di 

sokong oleh Ferrell, Hartline dan Lucas (2002) di dalam buku strategi pemasarannya 

menyatakan konsep analisa SWOT merangkumi strategi promosi iaitu untuk mengkaji 

tentang kekuatan (strengths), kelemahan (weaknesses), peluang (opportunities), dan 

18 
 



ancaman (threats). Menurut beliau juga, apabila berjaya mengolah analisa SWOT, ia 

dapat menjana pelan pemasaran. Dalam konteks boria, apabila semua aspek yang berada 

di dalam analisa SWOT dipraktikkan seperti kekuatan, kelemahan, peluang dan 

ancaman, ia akan membantu dalam mempromosikan seni persembahan boria. 

2.2 APRESIASI SENI PERSEMBAHAN ATAU TEATER 

Menurut Said Halim Said Nong (2009) menyatakan, bahawa teater merupakan 

satu bentuk sosial yang melibatkan anggota masyarakat dan pihak yang terlibat dalam 

teater terbahagi kepada dua iaitu penggiat teater dan penonton teater. Oleh itu dalam 

konteks seni persembahan boria, penggiat seni persembahan boria perlulah menyalurkan 

gagasan, amanat dan kemahiran seninya melalui persembahan iaitu persembahan boria. 

Manakala penonton pula perlu menyaksikan, menghayati dan menikmati persembahan 

boria. Pada masa yang sama penonton tidak sedar bahawa berlaku penghayatan dari 

aspek lahiriah atau fizikal dan akliah dan mental. Hal seperti ini penting untuk 

menjadikan seni persembahan boria bukan sekadar hiburan semata-mata tetapi 

membantu diri dalam aspek rohani dan jasmani. 

Menurut Said Halim Said Nong (2009) juga, menyatakan bahawa sekiranya kita 

dapat meluaskan kefahaman dan tanggapan kita terhadap konsep dan falsafah teater, kita 

akan segera menyedari bahawa teater adalah satu wadah yang sangat berpengaruh dalam 

bentuk pemikiran dan keperibadian manusia. Perkara ini turut di sokong oleh Rahamad 

dan Mohamed Noor (2014), menyatakan bahawa teater, sebagaimana tradisi kebudayaan 

besar merupakan satu daripada wadah yang memancarkan ketinggian pemikiran, 

intelektual serta seni estetika sesuatu bangsa. Dalam konteks seni persembahan boria, ia 

juga sama berperanan dalam meluaskan kefahaman melalui persembahan boria yang 

mengisahkan unsur-unsur sejarah di samping menyebarkan mesej dan nasihat berguna 

dan lawak jenaka yang diselitkan. Dalam perkara ini jelaslah bahawa seni persembahan 

boria mampu memberi pengaruh yang positif dari aspek pemikiran dan keperibadian 

manusia. 

Sementara itu, menurut Peter Brooke (1968) menyatakan, bahawa drama yang 

baik menghantar pelbagai mesej, kadang-kadang satu atau banyak mesej yang 

mengasak, mendesak dan bertindan-tindan antara satu sama lain untuk merangsang 

intelek, emosi, ingatan dan imaginasi. Dalam hal ini, dapat dijelaskan bahawa drama 

atau teater bukan hanya memberi kesan kepada emosi, tetapi juga intelek, imaginasi, 

ingatan khalayak terhadap penonton. Perkara ini turut di sokong oleh Lansing dan 

Kenneth (1996) menyatakan, bahawa seni persembahan teater adalah saluran mendidik 

masyarakat serta memberi kesedaran tentang kesan tertentu kepada masyarakat dari segi 

kesan yang menyentuh rasa, moral dan kesan estetik. 

2.3 CABARAN PENGGIAT SENI PERSEMBAHAN ATAU TEATER 

 Seni teater tidak diberikan kedudukan yang selayaknya seperti seni lain hal ini 

disebabkan dari pelbagai aspek seperti aspek kebendaan dan keuntungan. Berbanding 

industri seni lain seperti muzik, dilihat sebagai sebuah seni yang elit manakala teater 

hanya seni kelas ketiga. Oleh itu seni muzik lebih senang untuk menapak berbanding 

seni teater dalam industri seni Malaysia. Menurut Syed Alwi dalam Abdul Walid Ali 

(2015) menyatakan, kebanyakan institusi pengajian yang menawarkan program teater 

tidak bersifat inovatif dan tiada perubahan dengan hanya memfokuskan untuk menjadi 

seorang pelakon. Hal ini menyebabkan masyarakat memandang remeh seni teater 

bahawa tidak menyumbang kepada kebaikan pembangunan ekonomi dan sosial. 

 Selain itu, sebagai penggiat seni teater mereka harus juga menitikberatkan aspek 

lain selain lakonan. Menurut Hasni Hashim (2000) menyatakan, bahawa tanpa 

menyisihkan aspek lakonan sebagai perkara pokok, latar pentas dan set juga adalah satu 

bentuk seni yang perlu dipandang serius. Di samping itu, sebagai penggiat seni 

persembahan teater seseorang penggiat harus mempunyai perancangan. Perancangan 

yang baik akan menghasilkan sebuah persembahan yang baik bukan hanya dari aspek 

lakonan malahan keseluruhannya persembahan termasuklah pentas. Menurut Jaafar 

Muhamad (2000) menyatakan, perancangan perlu dilihat sebagai satu proses penetapan 

sasaran untuk mencapai objektif. Oleh itu perancangan yang baik dapat mengenal pasti 

sumber yang diperlukan. Hal ini disokong oleh John Malam (2000) menyatakan, bahawa 

rancangan akan mengenal jenis sumber yang diperlukan dari segi modal, manusia, bahan 

dan kelengkapan. 

Tambahan pula, seni persembahan seperti boria ini memerlukan pentas untuk 

diperkenalkan jika mereka tidak mempunyai platform untuk mengetengahkan bakat juga 

merupakan cabaran untuk kepada penggiat-penggiat seni persembahan boria. Menurut 

Akhbar Sinar Harian (2009) menyatakan, kepupusan kumpulan boria adalah disebabkan 

anak-anak muda tidak mempunyai platform yang baik untuk mengetengahkan bakat 

mereka. Menurut beliau lagi, agensi kebudayaan juga perlu mengaktifkan komuniti 

untuk mengembalikan seni persembahan boria. Perkara ini jelas penting bagi membantu 

penggiat seni persembahan boria yang mempunyai pelbagai cabaran dalam 

mempertahankan seni warisan budaya ini. 

2.4 RUMUSAN 

Secara keseluruhannya, berdasarkan kupasan kajian lepas yang telah dikaji oleh 

pengkaji ternyata membantu pengkaji dalam menjalankan tajuk kajian. Kupasan kajian 

penting bagi membantu pengkaji membuktikan hasil kajian yang dibuat. Pengkaji akan 

menghuraikan maklumat kajian di dalam bab yang seterusnya. 

BAB 3 

METODOLOGI KAJIAN 

3.0 PENDAHULUAN 

 Dalam bab ini pengkaji akan menerangkan kaedah yang digunakan untuk 

mengetahui cabaran yang dihadapi dalam mempromosikan seni persembahan teater 

boria kepada masyarakat terutamanya di Pulau Pinang. Oleh itu, pengkaji akan 

menggunakan kaedah kajian yang bersesuaian dengan kajian yang akan dikaji agar 

maklumat yang diperoleh itu boleh diterima pakai. Pengkaji akan menggunakan kaedah 

kuantitatif untuk mendapatkan maklumat. Melalui kaedah kualitatif pengkaji akan 

membuat temu bual, populasi kajian dan dokumentasi kajian. 

3.1 KAEDAH KAJIAN 

3.1.1 KAEDAH KUALITATIF 

 Dalam kaedah kualitatif ialah pengkaji akan membuat temu bual dengan 

penggiat seni persembahan boria, kumpulan seni persembahan boria, guru-guru yang 

mengajar seni persembahan boria dan tokoh seni persembahan boria. Kaedah ini penting 

bagi pengkaji untuk mendapatkan maklumat kerana melalui kaedah ini pengkaji 

mendapat maklumat secara langsung dan membenarkan pengkaji untuk menjawab 

persoalan yang kurang jelas. Selain itu kaedah ini membolehkan pengkaji untuk 

bertanyakan pelbagai soalan yang berkaitan dan meminta pandangan. Hasil maklumat 

yang di peroleh daripada kajian ini tidak melibatkan sebarang nombor dan diukur tanpa 

prosedur statistik. 

 Di samping itu kaedah ini membolehkan pengkaji memahami perkara yang ingin 

dikaji serta membolehkan perkara-perkara yang hendak dikaji dibincangkan dengan 

lebih mendalam dan terperinci. Kaedah kualitatif ini lebih mengutamakan keterangan 

dan penjelasan untuk mendapatkan maklumat daripada informan. 

3.2 SUMBER DATA 

3.2.1 SUMBER PRIMER 

 Melalui sumber primer pengkaji boleh mendapatkan maklumat secara langsung 

daripada responden. Data primer boleh diperoleh melalui temu bual yang dibuat oleh 

pengkaji kepada penggiat seni persembahan boria, kumpulan seni persembahan boria 

dan guru-guru yang mengajar seni persembahan boria serta tokoh persembahan seni 

boria. 

3.2.2 SUMBER SEKUNDER 

 Sumber sekunder merupakan sumber kedua yang digunakan oleh pengkaji untuk 

mendapatkan maklumat kajian. Pengkaji akan mengguna bahan rujukan seperti buku-

buku, internet, majalah, surat khabar, jurnal dan gambar untuk melengkapkan kajian. 

Bahan-bahan mengenai seni persembahan boria merupakan maklumat penting yang 

dapat membantu pengkaji untuk menyiapkan penyelidikan. 

  

25 
 



3.3 LOKASI KAJIAN 

 Kajian ini akan dilakukan oleh di beberapa kawasan di sekitar pulau pinang. 

Kawasan yang menjadi lokasi kajian adalah di daerah barat daya iaitu di kawasan Bayan 

Lepas, manakala di daerah timur laut pula di kawasan Jelutung dan Sungai Pinang, serta 

di daerah seberang perai utara iaitu, di Sekolah Menengah Permatang Tok Jaya yang 

menjadi kawasan spesifik oleh pengkaji untuk melengkapkan kajian. 

Lokasi ini menjadi tumpuan pengkaji kerana di sini lahirnya beberapa tokoh 

boria dan terdapat beberapa kumpulan boria yang masih bergiat aktif. Di daerah ini juga 

terdapat guru-guru yang aktif mengajar seni persembahan boria di sekolah sekitar lokasi 

kajian. Malah, di sekitar lokasi kajian ialah masyarakat yang terdiri daripada kaum 

Melayu yang menjadi identiti kewujudan warisan budaya seni persembahan boria. 

3.4 PENSAMPELAN 

Melalui kaedah pensampelan ini pengkaji akan menentukan individu atau 

informan yang akan menjadi sampel kajian. Kaedah pensampelan yang akan dilakukan 

ini dapat membantu pengkaji dalam menjalankan tajuk kajian. Dalam kaedah 

pensampelan ini pengkaji akan memilih subjek sampel secara strata. Pengkaji akan 

memilih sampel kajian secara strata daripada penggiat seni boria, guru-guru di sekolah 

yang mengajar seni persembahan boria, ahli kumpulan boria dan tokoh boria di lokasi 

kajian. 

Bagi penggunaan kaedah kualitatif nilai minimum informan adalah seorang 

manakala nilai maksimum informan adalah tidak terhad, oleh itu, pengkaji menyasarkan 

informan bagi kaedah ini seramai lapan.  

3.5 RUMUSAN 

 Dalam metodologi kajian ini pengkaji telah menjelaskan dengan terperinci 

kaedah yang telah digunakan oleh pengkaji dalam menjalankan kajian. Segala bentuk 

kajian yang telah dilakukan oleh pengkaji adalah memastikan kajian yang dijalankan ini 

merupakan satu bentuk kajian yang baik. Metodologi kajian yang baik dapat membantu 

pengkaji memahami dengan lebih jelas mengenai kajian yang dijalankan ini. 

BAB 4 

DAPATAN KAJIAN 

4.0 PENDAHULUAN 

 Bab ini akan membincangkan mengenai dapatan kajian dengan secara terperinci 

melalui data yang telah dikumpul hasil dari kaedah kualitatif. Dapatan kajian akan 

diterangkan melalui tiga objektif kajian hasil dari temu bual yang telah dilakukan. 

4.1 LATAR BELAKANG INFORMAN 

 Sebanyak lapan orang informan telah dipilih dalam kajian ini yang terdiri 

daripada tokoh seni persembahan boria, guru-guru sekolah yang mengajar seni 

persembahan boria, penggiat seni boria dan juga ahli dalam kumpulan boria. 

SYED AKIR BIN SYED AHMAD (INFORMAN 1) 

Merupakan satu-satunya tokoh boria yang boria yang masih hidup dan bergiat di 

dalam seni persembahan boria di Pulau Pinang. Syed Akir atau dikenali sebagai Pak 

Syed yang berusia 60-an mula terlibat dengan boria sejak berumur enam belas tahun 

lagi. Pak Syed juga merupakan pengasas kepada Boria Anak Tanjung dan Boria 

Kombinasi di kampung Melayu iaitu kampung beliau. Keistimewaan Pak Syed yang 

mendapat anugerah tokoh boria adalah disebabkan berkebolehan dalam semua disiplin 

boria. Beliau mampu menjadi tukang karang, menghasilkan skrip boria, memainkan 

watak di dalam sketsa serta berkemampuan mereka cipta gerak tari boria. 

OMAR BIN MD. HASHIM (INFORMAN 2) 

 Omar bin Md Hashim atau lebih dikenali sebagai Boria Omara mula bergiat di 

dalam boria sejak di bangku sekolah rendah sehingga sekarang dengan menubuhkan 

kumpulan boria bernama Omara. Encik Omar bergiat aktif dalam mengembalikan 

semula kegemilangan boria dengan melakukan pelbagai promosi di media massa. Encik 

Omar juga berkemahiran dalam menghasilkan rangkap karangan dan memainkan watak 

di dalam sketsa. 

NUR AZLINA BT ABDUL JALIL (INFORMAN 3) 

 Cik Nur Azlina atau muda di sapa dengan panggilan Kak Ina merupakan 

pembantu atau orang kanan kepada Encik Omar di dalam Boria Omara. Kak Ina mula 

terlibat di dalam Boria Omara lebih setahun lebih dan menguruskan semua perihal 

berkaitan Boria Omara dari segi pakaian, makan minum, alat muzik dan sebagainya. 

JIBRAN KHALIL BIN SINDA MADAR (INFORMAN 4) 

 Encik Jibran merupakan pengerusi persatuan boria bukan kerajaan di Pulau 

Pinang dan pengasas kepada kumpulan Boria Wawasan. Encik Jibran mempunyai bakat 

besar dalam menghasilkan rangkap karangan dan pakar sebagai tukang karang di 

samping boleh memainkan watak di dalam sketsa. Encik Jibran memperoleh pelbagai 

anugerah individu seperti tukang karang terbaik dan penulis rangkap karangan terbaik. 

 

 

30 
 



MOHD BASHIR BIN GULAM (INFORMAN 5) 

 Encik Bashir merupakan pengurus kepada kumpulan Boria Klasik Mutiara iaitu 

kumpulan boria yang menghimpunkan veteran-veteran penggiat boria. Encik Bashir juga 

memberi khidmat kepada sekolah-sekolah yang mempunyai seni persembahan boria. 

Encik Bashir adalah pakar di dalam bidang sketsa dan memegang jawatan juri untuk 

bahagian sketsa pada setiap acara boria yang berlangsung di Pulau Pinang. 

MURSHIDEE BIN MD RAMLI (INFORMAN 6) 

 Encik Murshidee berusia 30-an dan dikenali sebagai cikgu Shide di Sekolah 

Menengah Permatang Tok Jaya merupakan guru yang mengajar subjek pendidikan 

muzik dan sivik di samping sebagai seorang tenaga atau pelatih boria di sekolah 

tersebut. Cikgu Shide banyak menghasilkan rangkap karangan, lagu dan menjadi tunjang 

belakang kepada kecemerlangan SMK Permatang Tok Jaya dalam seni persembahan 

Boria. Beliau terlibat dengan boria sejak dari bangku sekolah lagi. 

AHMAD FIRDAUS BIN DIN (INFORMAN 7) 

 Ahmad Firdaus juga merupakan guru di SMK Permatang Tok Jaya, beliau 

mengajar subjek pendidikan sejarah yang mudah disapa dengan panggilan cikgu firdaus. 

Cikgu firdaus juga merupakan pelatih atau tenaga pengajar seni persembahan boria di 

SMK Permatang Tok Jaya. Cikgu Firdaus memegang portfolio sebagai pengajar sketsa 

di dalam seni persembahan boria di SMK Permatang Tok Jaya dan beliau terlibat dengan 

boria sejak dari sekolah menengah lagi. 

ZAINAL BIN HASHIM (INFORMAN 8) 

 Zainal bin Hashim atau Sir Zainal adalah seorang guru yang mengajar subjek 

Bahasa Inggeris di SMK Permatang Tok Jaya turut memegang peranan sebagai tenaga 

pengajar seni persembahan boria di sekolah tersebut. Sir Zainal memainkan peranan 

sebagai guru koreografi dalam seni persembahan boria di sekolah tersebut. Beliau telah 

terlibat dengan seni boria sudah lebih dari 13 tahun sejak menjadi tenaga pengajar boria 

di sekolah tersebut. 

4.2 DAPATAN KAJIAN 

 Berdasarkan dapatan kajian yang telah diperoleh pengkaji telah membahagikan 

maklumat mengikut tiga objektif kajian iaitu peranan yang dimainkan oleh media massa, 

apresiasi masyarakat terhadap seni persembahan dan cabaran yang dihadapi oleh 

penggiat seni persembahan boria. 

4.2.1 PERANAN MEDIA MASSA 

 Menurut informan 1 hingga 8 media massa memainkan peranan penting dalam 

menarik dan mempengaruhi masyarakat untuk menonton atau menyaksikan sesuatu 

terutamanya seni persembahan boria. Menurut mereka lagi, pada tahun 70an, Radio 

Televisyen Malaysia (RTM) buat pertama kalinya telah menganjurkan rancangan Pesta 

Dendang Rakyat telah mengangkat martabat seni persembahan tradisional yang 

menyaksikan pelbagai seni persembahan tradisional dipertandingkan seperti seni 

persembahan boria, dikir barat, ghazal, dondang saying, keroncong zapin dan 

sebagainya. Rancangan Pesta Dendang Rakyat ini telah membuatkan masyarakat dapat 

menerima kesenian-kesenian ini sebagai hak milik bersama. 

Setelah ketiadaan program Pesta Dendang Rakyat yang menganjurkan program 

persembahan tradisional menyebabkan seni persembahan boria kekurangan medium 

untuk mempromosikan seni boria. Menjelang tahun 80-an, seni persembahan boria 

semakin merosot akibat ramai kumpulan boria berpecah dan tidak ingin meneruskan seni 

boria lagi. Akhirnya pada tahun itu hanya tinggal beberapa kumpulan boria yang masih 

bergiat aktif. Menurut Omar Hashim dalam Berita Kampus (2012) menyatakan, Boria 

merosot apabila kurang promosi daripada media seperti di dalam televisyen dan 

pengaruh media amat penting untuk memperkenalkan boria dengan masyarakat.  

 Selain itu, menurut informan 1,2,3,4 dan 5 kebanyakan kumpulan boria hanya 

menggunakan media seperti banner dan poster untuk mempromosikan seni persembahan 

boria atas masalah kewangan yang dihadapi. Bantuan dari pihak berwajib seperti jabatan 

dan kementerian kebudayaan kesenian dan warisan sangat-sangat diperlukan agar dapat 

mengurangkan kesulitan yang dihadapi oleh kumpulan boria serta menghidupkan seni 

persembahan ini seiring dengan peredaran zaman supaya tidak luput dek hujan dan 

lekang dek panas. 

Peranan media massa besar dalam mengembalikan semula seni-seni 

persembahan tradisional yang juga warisan masyarakat Melayu terutamanya. Rancangan 

seperti Dendang Rakyat mampu memelihara seni persembahan warisan budaya kita agar 

sentiasa subur dan hidup. Sementara itu, menurut informan 1,2,3,4 dan 5, media massa 

pada masa kini lebih menumpukan sesuatu rancangan yang menguntungkan dan 

menaikkan rating sebuah media tersebut. Selain itu, pihak media sendiri tidak 

memberikan ruang dan peluang kepada seni persembahan boria untuk dipentaskan di 

kaca televisyen sebagai sebuah rancangan hiburan. Seni persembahan boria mempunyai 

keunikan yang mampu menarik penonton di samping menyampaikan jenaka yang 

mengandungi unsur nasihat, tauladan dan pengajaran berdasarkan tema sketsa sesuatu 

persembahan. 

Menurut mereka lagi, pihak media dari badan kerajaan harus menyediakan satu 

slot hiburan seperti dendang rakyat untuk mengembalikan dan memelihara seni 

persembahan warisan budaya negara ini terutamanya seni persembahan boria. Informan 

1 hingga 8 turut menyentuh peranan badan yang bertanggungjawab seperti jabatan 

kebudayaan dan kesenian negara dan negeri yang mempunyai kuasa untuk menaikkan 

seni persembahan boria melalui media televisyen. Perkara ini turut di sokong oleh Zahir 

bin Ahmad dalam Thavamalar Tausee Ganu (2007) menyatakan, jabatan kebudayaan 

kesenian dan warisan negeri Pulau Pinang yang terletak di bawah kerajaan negeri tidak 

mampu menyediakan dana yang banyak terhadap untuk membuat promosi melalui kaca 

televisyen mengenai seni persembahan boria. 

4.2.2 APRESIASI MASYARAKAT 

Menurut informan 1 hingga 8 apresiasi masyarakat Pulau Pinang khususnya, 

pada masa kini terhadap seni persembahan boria tidak seperti peringkat permulaan seni 

persembahan boria diperkenalkan, masyarakat Pulau Pinang pada masa kini sekadar 

mengenali boria sebagai seni warisan persembahan negeri itu sahaja. Rata-rata 

masyarakat Pulau Pinang sendiri tidak mengenali boria sepenuhnya. 

Pandangan masyarakat terhadap boria hanya sekadar seni persembahan 

tradisional yang tidak mendatang sebarang kebaikan lebih dari persembahan untuk 

menghiburkan. Oleh hal yang demikian penggiat seni persembahan boria menghadapi 

kesukaran untuk terus berjuang dalam seni persembahan boria di samping memelihara 

warisan budaya ini. Sikap yang tidak mengambil berat ini menyebabkan usaha pelbagai 

pihak juga berkurangan kerana menganggap masyarakat tidak berminat terhadap seni 

persembahan boria ini untuk dilaburkan atau diangkat pada peringkat tertinggi.  

Manakala menurut informan 1,2,4 dan 5, masyarakat Pulau Pinang tidak seperti 

masyarakat Kelantan contohnya yang mempunyai semangat kenegerian yang tinggi 

sehingga mengangkat seni persembahan dikir barat hingga ke peringkat tertinggi 

sehingga mempunyai slot untuk stesen televisyen swasta Astro bagi rancangan Karot 

Komedia yang mempersembahkan dikir barat sebagai rancangan hiburan. Di samping 

itu, mereka mempunyai pelbagai lapisan pelapis dan sentiasa dimainkan tidak kira pada 

majlis-majlis tertentu. Sikap seperti ini yang diperlukan oleh masyarakat Pulau Pinang 

untuk mendukung warisan budaya agar terus terpelihara dan menjadi tarikan masyarakat 

dalam atau pun luar untuk mengkaji dan memelihara keunikan seni persembahan boria.  

Menurut mereka lagi, selain persepsi negatif masyarakat terhadap seni 

persembahan perubahan ekonomi, perubahan cita rasa akibat peningkatan pendidikan 

dan dasar negara dan kerajaan yang tidak menyokong seni persembahan terutamanya 

boria telah menyebabkan apresiasi masyarakat terhadap seni persembahan boria semakin 

berkurangan. Menurut Said Halim Nong (2009) menyatakan, faktor-faktor perubahan 

tersebut telah menyebabkan kemerosotan serius jumlah pemain yang terbabit dalam seni 

persembahan atau teater serta kekurangan kumpulan, terutamanya di kampung-

kampung. Ini menunjukkan bahawa tahap kesedaran berhubung kepentingan kesenian 

sebagai daripada warisan negara perlu dipertingkatkan agar seni persembahan warisan 

budaya ini terus dipelihara. 

Menurut Mohammad Bashri Ali Anas dalam Thavamalar Tausee Ganu (2007) 

menyatakan, sikap masyarakat yang tidak mempunyai keinginan terhadap aktiviti 

kebudayaan dan kesenian seni persembahan boria telah menyebabkan seni boria 

mengalami kemerosotan. Menurutnya lagi, masalah ini tidak akan dapat diatasi 

walaupun pelbagai usaha dijalankan jika masyarakat enggan mengubah persepsi mereka 

terhadap seni boria ini. Selain itu, apabila seni persembahan boria diadakan secara 

percuma pemberian ini kadangkala disalah taksir hingga menjadikan penggiat boria 

merasa kurang dihargai. Perkara seperti ini akan menyebabkan usaha penggiat seni boria 

terbantut dan seni boria ini dipinggirkan begitu sahaja. Pihak yang mempunyai mentaliti 

sebegini yang menyebabkan seni persembahan terutamanya boria terhambat. Menurut 

Awang Azman Awang Pawi (2006) menyatakan, mereka yang menceburi bidang seni 

persembahan atau teater ini juga ingin diiktiraf sama seperti profesion yang lain. 

4.2.3 CABARAN YANG DIHADAPI OLEH PENGGIAT SENI PERSEMBAHAN 

BORIA 

 Menurut informan 1 hingga 8 cabaran yang dihadapi oleh penggiat seni 

persembahan boria ialah tiada kesefahaman di antara satu sama lain. Hal ini kerana 

setiap kumpulan boria membawa ideologi dan kreativiti masing-masing. Ini kerana 

mereka terpaksa bersaing antara satu sama lain. Perbalahan terhadap membawa seni 

persembahan boria yang asli diperdebatkan di antara satu sama lain sehingga 

menimbulkan ketegangan di antara sesama penggiat. Tambahan pula, jabatan 

kebudayaan dan kesenian negeri Pulau Pinang sendiri tidak menentukan aras panduan 

tentang keaslian boria itu sendiri. Selain itu, turut wujud isu perasaan tidak senang hati 

antara kumpulan boria kerana tidak dapat menerima kekalahan apabila pertandingan 

boria diadakan. Namun menurut Jibran dalam Akhbar Sinar Harian (2012), menyatakan 

wujud pihak tertentu yang mengambil kesempatan bagi membolehkan boria tidak 

diadakan dalam pertandingan ketika Pesta Pulau Pinang berlangsung. Menurutnya lagi, 

adat kalah menang pertandingan semua akan wujud rasa tidak senang hati, tapi lama 

kelamaan perasaan itu akan hilang juga dan berharap perkara sebegini tidak dijadikan 

modal untuk kita halang boria daripada terus tiada.  

Menurut informan 6 hingga 8 kreativiti sememangnya tidak boleh disekat dan itu 

suatu perkembangan positif akan tetapi penggiat harus sedar agar kreativiti mereka tidak 

menghapuskan keaslian boria itu. Perkara ini disebabkan wujud beberapa kumpulan 

boria yang cuba melakukan kelainan dengan mengubah aspek di dalam boria sehingga 

berlaku perdebatan tentang keaslian seni boria itu. Boria yang mempunyai dua segmen 

telah dipendekkan dengan segmen sketsa telah dibuang dan hanya segmen nyanyian 

boria sahaja yang dipersembahkan antara salah satu faktor seni boria kehilangan 

keasliannya. Menurut Said Halim Nong (2009) menyatakan, repertoire kesusasteraan ini 

perlu dipelihara dalam bentuk bertulis agar ia tidak ancam kepupusan sekiranya berlaku 

pengubahan. Menurutnya lagi, seiring peredaran masa cerita-cerita ini semakin kurang 

dipersembahkan, sekiranya ada pun dalam bentuk yang telah dipendekkan. 

Selain itu menurut informan 1 hingga 6, aspek kewangan turut menjadi faktor 

kepada penggiat seni boria dalam mempromosikan seni persembahan ini. Ini kerana 

aspek kewangan sangat penting untuk membeli peralatan dan membiayai ahli kumpulan, 

kebanyakan penggiat boria menggunakan kewangan sendiri dan kadangkala wang yang 

dikeluarkan itu tidak mendatangkan modal malah mengalami kerugian. Peralatan seperti 

prop, pakaian, alat muzik dan membayar gaji setiap ahli kumpulan boria memakan 

modal yang besar yang tidak setimpal dengan bayaran dan jemputan yang mereka 

peroleh. Aspek ini yang menjadi cabaran kepada penggiat boria yang sangat 

memerlukan tajaan dan insentif untuk terus bergiat dalam seni persembahan ini. 

Menurut mereka lagi, Pulau Pinang yang sinonim dengan seni persembahan 

boria juga memerlukan galeri atau tempat rujukan mengenai boria. Galeri ini sangat 

penting kepada penggiat seni boria dan masyarakat serta pengunjung tempatan dan luar 

negara. Ini kerana kumpulan seni persembahan boria tidak mempunyai persatuan rasmi 

yang berdaftar di bawah badan kerajaan untuk mewujudkan satu tempat khas mengenai 

seni boria. Kewujudan galeri ini mampu memberikan tempat kepada penggiat serta 

penyelidik atau pengkaji untuk mendapatkan maklumat dan berbincang secara serius 

mengenai masa depan boria. 

 Di samping itu, informan 1 hingga 8 turut menyatakan salah satu masalah 

terbesar bagi penggiat seni boria adalah untuk mencari pelapis dari golongan muda 

untuk terus menghidupkan seni persembahan warisan budaya ini. Menurut mereka, 

program dari akar umbi mampu membentuk golongan muda yang mencintai warisan 

budaya sesuatu negeri itu, program di peringkat sekolah, perumahan, dan jabatan 

mampu menghidupkan seni boria yang semakin dipinggirkan ini. Menurut mereka lagi, 

setiap sekolah di Pulau Pinang harus mempunyai unit kebudayaan yang mengajar seni 

persembahan boria, manakala di kawasan perumah mempunyai aktiviti kebudayaan 

seperti di Astana Kampung Melayu dan Sungai Pinang yang mempunyai kelab seni 

boria di setiap kawasan perumahan mereka. Program seperti ini akan mendidik jiwa 

masyarakat di kawasan terbabit untuk mencintai seni warisan budaya ini dan melahirkan 

golongan pelapis yang berbakat besar. 

Selain itu, informan 5 turut menyatakan penglibatan jabatan kerajaan dan bukan 

kerajaan seperti imigresen, polis, penjara, kelab belia dan lain-lain turut serta 

memeriahkan lagi seni persembahan boria ini, kini setelah berlaku masalah politik di 

antara kerajaan negeri dan persekutuan penglibatan dari jabatan-jabatan berikut telah 

tiada. Perkara ini turut di sokong oleh Jibran dalam Akhbar Sinar Harian (2012) 

menyatakan, boria tidak akan berjaya diangkat sepenuhnya sekiranya hanya segelintir 

pihak sahaja yang mengadakan pertandingan dan persembahan. Perkara ini turut di 

sokong oleh Abdullah Darus dalam Akhbar Sinar Harian (2009) menyatakan, peranan 

kerajaan negeri dan agensi kebudayaan penting dalam mengaktifkan kembali komuniti 

untuk menyerikan boria kerana bukan sahaja menjaga warisan budaya di Pulau Pinang 

tetapi ia juga adalah warisan budaya Malaysia. 

4.3 RUMUSAN 

Secara keseluruhannya, bab ini telah membincangkan tentang hasil dapatan 

kajian yang telah dilakukan oleh pengkaji melalui kaedah kualitatif, penggiat seni boria 

mempunyai masalah dalam ketiga-tiga objektif berikut. Dapat disimpulkan bahawa 

cabaran yang dihadapi ini akan menyebabkan penggiat boria sukar untuk 

mempertahankan keaslian seni persembahan boria. 

BAB 5 

PERBINCANGAN, CADANGAN DAN RUMUSAN 

5.0 PENDAHULUAN 

 Bab ini akan membincangkan tentang rumusan kajian mengenai cabaran yang 

dihadapi oleh penggiat seni boria di Pulau Pinang, rumusan bagi setiap bab, kesimpulan 

dan cadangan bagi keseluruhan kajian. Cadangan yang diberikan terbahagi kepada tiga 

bahagian iaitu cadangan kepada penggiat seni boria, cadangan kepada organisasi atau 

pihak yang bertanggungjawab, dan juga cadangan kepada pengkaji yang akan datang. 

5.1 RUMUSAN KAJIAN 

 Secara keseluruhannya, kajian ini bertujuan untuk mengetahui cabaran dan 

masalah-masalah yang dihadapi oleh penggiat seni boria dalam mempromosikan seni 

persembahan di Pulau Pinang. Berdasarkan objektif kajian dan permasalahan kajian 

faktor-faktor seperti peranan media massa yang berat sebelah terhadap seni persembahan 

tradisional yang kurang dipromosikan, apresiasi masyarakat Pulau Pinang yang semakin 

tidak meminati seni persembahan boria serta cabaran yang dihadapi oleh penggiat seni 

boria dalam kewangan, mencari pelapis dan pertelingkahan dalam mempertahan 

keaslian seni persembahan boria merupakan masalah yang menyebabkan seni 

persembahan boria sukar untuk dipromosikan serta semakin dilupakan. Perkara sebegini 

akan menyebabkan seni persembahan tradisional masyarakat Pulau Pinang kehilangan 

identiti dan pupus dengan arus pemodenan. 

 Organisasi seperti Jabatan Kebudayaan dan Kesenian Negara Pulau Pinang 

(JKKNPP) khususnya seharusnya peka dan bertanggungjawab terhadap masalah yang 

berlaku ke atas warisan budaya negeri Pulau Pinang ini. JKKNPP sepatutnya 

memainkan peranan dalam memelihara dan memartabatkan semula seni persembahan 

boria agar ia dapat dikekalkan kepada generasi yang akan datang. JKKNPP merupakan 

tunjang kepada penggerak kesenian yang terdapat di Pulau Pinang. Seharusnya JKKNPP 

mempunyai perancangan masa panjang agar seni persembahan boria ini terus 

berkembang dan terpelihara sebagai identiti negeri Pulau Pinang. 

 Di samping itu, sebagai masyarakat harus mempunyai kesedaran untuk 

menghargai nilai warisan seni budaya yang telah diwarisi sejak turun temurun. Sebagai 

masyarakat, kita harus sedar bahawa seni boria yang merupakan warisan budaya ini 

mempunyai kepentingan yang besar terhadap perkembangan sosial masyarakat. sikap 

prihatin amat ditagih bagi memastikan seni persembahan boria ini dapat kerjasama 

daripada masyarakat dan dipandang serius. 

5.2 PERBINCANGAN 

 Terdapat usaha-usaha yang berterusan daripada penggiat boria yang berjuang 

untuk mempertahankan seni persembahan boria ini walaupun secara individu atau 

bergerak secara solo dan mengumpul kembali penggiat-penggiat yang veteran. Perkara 

ini dilakukan agar seni boria terus dapat bertahan untuk generasi yang akan datang. 

Perkara ini turut di sokong oleh Warta Perdana (2012) menyatakan, setelah melihat seni 

budaya itu hampir pupus, Pak Omara mulai bergerak aktif dengan mengajak masyarakat 

di negeri itu tanpa mengira batas usia mempertahankan warisan seni itu.  

Selain itu, kumpulan seperti Boria Klasik yang menghimpunkan penggiat-

penggiat lama merupakan salah satu cara yang dilakukan untuk mempertahankan seni 

warisan ini. Perkara ini jelas menunjukkan bahawa penggiat-penggiat seni boria masih 

lagi berterusan mempertahankan seni boria walaupun menghadapi pelbagai cabaran 

demi menjaga seni persembahan ini tidak pupus untuk masa akan datang. Perkara 

sebegini seharusnya dapat menarik perhatian pihak-pihak yang bertanggungjawab agar 

sama-sama membantu mempertahankan seni warisan negara kita. 

Di samping itu, boria masih digunakan sebagai alat untuk menyampaikan mesej 

seperti melakonkan dan menyanyikan rangkap-rangkap karangan yang mengandungi isi 

dan nasihat untuk menyampaikan maklumat seperti Boria Anti Dadah, Boria Ubat dan 

bermacam-macam lagi. Melalui persembahan boria, mereka menyampaikan maklumat 

tentang bahayanya dadah dan akibat serta cara-cara penggunaan ubat dengan 

persembahan yang digelar Boria Ubat.  

Hal ini kerana, masyarakat selalunya memandang remeh tentang cara pemakanan 

ubat, cara pengambilan ubat, tetapi boria digunakan untuk menyampaikan mesej tentang 

cara pemakanan dan pengambilan ubat ini. Hal ini secara tidak langsung sebenarnya seni 

persembahan boria ini memberikan hiburan dan banyak ilmu serta isi yang bermanfaat. 

Perkara ini turut di sokong oleh Datuk Wazir Jahan Karim dalam Buletin Mutiara (2014) 

menyatakan, boria membuka perhatian kepada moral harian dengan mesej ubah 

pandangan dan sikap. 

5.3 CADANGAN 

 Beberapa cadangan dapat pengkaji utarakan melalui kajian yang telah dibuat 

bagi mengatasi cabaran yang dihadapi oleh penggiat seni persembahan boria untuk 

mempromosikan seni persembahan boria di Pulau Pinang. 

5.3.1 MEMPERBANYAKKAN PERSEMBAHAN DAN MENGADAKKAN 

PERTANDINGAN 

 Semua informan yang telah pengkaji temu bual menyatakan hasrat agar 

pertandingan boria dikembalikan semula tanpa mengira kategori untuk mengembalikan 

semula kegemilangan seni persembahan boria di Pulau Pinang. Pertandingan di 

peringkat negeri, daerah, mahupun sekolah perlu dikembalikan semula agar generasi 

muda di Pulau Pinang dan penggiat seni boria mempunyai platform untuk berkarya dan 

mengembangkan lagi seni tradisional ini. Pertandingan di peringkat sekolah penting 

untuk mendidik generasi muda mengenal asal usul warisan budaya sendiri agar generasi 

muda ini dapat menghargai warisan budaya negara mereka sendiri. Pertandingan 

sebegini secara tidak langsung juga memberi kesedaran kepada mereka yang menyertai 

boria dan penonton yang hadir menyaksikan pertandingan boria ini kerana elemen-

elemen yang dibawa oleh boria memberikan hiburan dan tauladan yang bermanfaat 

kepada masyarakat khususnya di Pulau Pinang. 

 Selain itu, persembahan boria juga harus diperluaskan dan diperbanyakkan lagi 

agar persembahan boria ini terus hidup dan berkembang seiring dengan kemajuan 

supaya tidak dilupakan. Di samping itu, persembahan seni persembahan boria ini perlu 

kerap dilakukan dari satu kali dalam sebulan kepada satu kali dalam seminggu dan 

dipersembahkan di tempat tumpuan ramai dan terbuka di sekitar Pulau Pinang untuk 

tontonan masyarakat tempatan dan luar yang datang melancong. Persembahan di tempat-

tempat seperti di kompleks membeli-belah juga digalakkan kerana ia merupakan pusat 

tumpuan ramai yang dapat menyaksikan persembahan boria secara tidak langsung. Hal 

seperti ini secara tidak langsung dapat memperkenalkan seni persembahan boria kepada 

masyarakat luar yang tidak mengenali seni persembahan boria. 

5.3.2 MEMBERIKAN GANJARAN DAN DANA KEPADA KUMPULAN BORIA 

 Organisasi kerajaan seperti Jabatan Kebudayaan dan Kesenian Negara Pulau 

Pinang (JKKNPP) harus menghargai penggiat-penggiat dan kumpulan yang aktif dengan 

memberikan ganjaran dan insentif dalam bentuk kewangan kepada kumpulan boria ini. 

Insentif ini secara tidak langsung dapat meringankan beban dan masalah yang dihadapi 

agar mereka turus berkarya dan bergiat dalam bidang ini supaya seni persembahan ini 

terus kekal dan tidak dilupakan. 

5.3.3 SEMINAR DAN KEMPEN SENI BUDAYA DAN WARISAN DI SETIAP 

PERINGKAT DI PULAU PINANG. 

 Peranan seminar dan kempen mengenai seni budaya dan warisan seni dengan 

menyelitkan persembahan boria khususnya, kepada pelajar-pelajar sekolah serta 

masyarakat tempatan agar dikenali dengan lebih mendalam dan dapat menerapkan 

penghayatan dan kebanggaan memiliki warisan budaya yang menarik dan unik. Kempen 

seperti harus diadakan di pelbagai peringkat terutamanya di peringkat negeri agar semua 

lapisan masyarakat dapat mengetahui tentang budaya dan warisan yang ada di Malaysia 

ini. Manakala seminar mengenai seni persembahan boria ini baik dilaksanakan di 

peringkat akar umbi iaitu di peringkat sekolah agar dapat melahirkan generasi muda 

yang menghargai seni warisan budaya terutamanya seni persembahan boria. Seminar 

seperti ini dapat mendedahkan pelajar-pelajar mengenai seni persembahan boria dengan 

lebih mendalam supaya pelajar-pelajar ini mengetahui asal usul sejarah dan ciri-ciri seni 

persembahan boria ini. 

5.3.4 TINGKATKAN STRATEGI PROMOSI 

 Penggiat seni dan kumpulan persembahan boria harus memperbaharui kaedah 

strategi promosi mereka untuk menarik ramai masyarakat untuk hadir menyaksikan 

persembahan mereka dengan membuat promosi di laman sosial yang sememangnya 

mempunyai ramai pengguna serta menjimatkan tenaga dan perbelanjaan. Hal ini selari 

dengan perkembangan teknologi dan mengikut perkembangan pada masa ini di samping, 

menggantung banner dan menampal poster mengenai persembahan di tempat-tempat 

strategik yang menjadi tempat tumpuan ramai dan pelancong, seperti di kawasan bandar, 

pelancongan dan kompleks membeli-belah. Kaedah promosi juga harus dilakukan 

dengan lebih awal seperti melakukan promosi sebulan awal untuk menarik penonton 

hadir menyaksikan persembahan boria. 

 Penggiat boria juga harus mengadakan pengiklanan dalam media cetak seperti 

surat khabar untuk memperbesarkan lagi promosi mereka kerana masyarakat di 

Malaysia gemar membaca surat khabar pada waktu-waktu kelapangan, hal ini secara 

tidak langsung dapat menarik minat mereka untuk hadir menyaksikan persembahan 

boria. Penggiat dan kumpulan boria juga boleh menggunakan kaedah media elektronik 

seperti radio untuk mempromosikan seni persembahan mereka. Mempromosikan melalui 

stesen radio negeri Pulau Pinang sendiri lebih memudahkan untuk kerap kali diputarkan 

mengenai promosi seni persembahan boria. Selain itu, peranan Jabatan Kebudayaan dan 

Kesenian Negara Pulau Pinang sendiri dalam membantu mempromosikan perkara-

perkara berkenan dengan kebudayaan untuk menarik lebih ramai pengunjung 

menyaksikan seni persembahan boria. 

5.3.5 GALERI BORIA 

 Selain itu, galeri mengenai boria juga perlu diwujudkan untuk masyarakat dalam 

dan luar untuk mengetahui sejarah dan ciri-ciri persembahan boria. Galeri ini bukan 

sahaja penting bagi penggiat dan kumpulan boria malah sebagai satu tempat menarik 

untuk pelancongan. Hal ini kerana ia mengetengahkan warisan budaya dan identity 

masyarakat Pulau Pinang. Galeri ini penting sebagai tempat rujukan, penyelidikan dan 

pembelajaran mengenai seni persembahan boria. Galeri ini juga boleh menjadi tempat 

penggiat boria untuk mempamerkan dan membuat promosi mengenai boria. Di samping 

itu, galeri ini boleh menjadi tempat rasmi pengumpulan penggiat-penggiat dan kumpulan 

boria yang wujud di Pulau Pinang. 

5.4 CADANGAN BAGI KAJIAN AKAN DATANG 

 Bagi pengkaji cadangan kepada pengkaji yang akan datang adalah mengkaji 

mengenai Pengurusan pementasan seni persembahan boria. Pengurusan pentas dari segi 

aspek alat-alat muzik, cara persembahan, gerak tari, kostum, sketsa dan lagu boria di 

samping elemen-elemen lain yang wujud di dalam seni persembahan boria. Hal ini 

penting mengkaji boria dengan lebih mendalam dan memastikan keaslian boria itu masih 

wujud dan dapat dikekalkan. Selain itu pengkaji yang akan datang juga boleh membuat 

kajian mengenai  

  

49 
 



5.5 RUMUSAN 

Pada akhir bab ini pengkaji telah memberikan beberapa cadangan dan 

perbincangan mengenai seni persembahan boria. Dapat disimpulkan bahawa seni 

persembahan boria mempunyai keunikan dan mempunyai nilai kesenian yang tersendiri. 

Oleh itu pemeliharaan terhadap seni persembahan boria ini harus dilakukan dengan 

kadar segera untuk mengelak daripada berlakunya kepupusan dan kehilangan 

keasliannya. 

LAMPIRAN A 

LAMPIRAN B 

SOALAN TEMU BUAL 

1. Berapa lama tuan/encik telah melibatkan diri dalam seni persembahan boria? 
2. Apakah peranan yang telah tuan/encik pegang dalam seni persembahan boria? 
3. Adakah setiap kumpulan boria mempunyai cara dan identiti yang tersendiri 

dalam mempersembahkan seni persembahan boria? 
4. Bagaimanakah sambutan masyarakat terhadap seni persembahan boria pada 

masa dahulu dan masa kini? 
5. Adakah media massa mempunyai peranan besar dalam mempromosikan seni 

persembahan boria 
6. Apakah pandangan tuan/encik mengenai peranan media massa pada masa ini 

dalam mempromosikan seni persembahan tradisional terutamanya seni 
persembahan boria? 

7. Apakah media yang paling efektif dalam mempromosikan seni persembahan 
boria ini? 

8. Apakah cabaran yang dihadapi dalam mempromosikan seni persembahan boria? 
9. Adakah golongan yang masih melibatkan diri dalam seni persembahan boria 

hanya dari golongan pertengahan? 
10. Bagaimanakah tahap sambutan masyarakat terutamanya dari golongan muda 

dalam seni persembahan boria pada masa ini? 
11. Apakah punca utama yang menyebabkan masyarakat pada masa ini kurang 

melibatkan diri dan hadir menyaksikan seni persembahan boria? 
12. Apakah masalah-masalah yang dihadapi oleh penggiat seni persembahan boria 

pada masa ini? 
13. Adakah wujud persaingan antara sesama sendiri dalam penggiat boria dan 

industri seni yang lain? 
14. Apakah jenis cabaran yang wujud menjadi seorang penggiat seni persembahan 

boria? 
15. Adakah wujud permbaharuan dalam seni persembahan boria? 
16. Apakah ciri-ciri seni persembahan boria yang asli? 

LAMPIRAN C 

 

 

Temu bual bersama penggiat boria Pak Omar dan Kak Ina dari kumpulan Boria Omara 

Temu bual bersama penggiat boria dari kumpulan Boria Klasik Encik Basir Gulam 

Temu bual bersama Cikgu boria iaitu Cikgu Firdaus, Cikgu Zainal dan Cikgu Shidee 

Temu bual bersama tokoh boria iaitu Syed Akir atau Pak Syed 

Temu bual bersama penggiat boria iaitu Encik Jibran dari kumpulan Boria Wawasan 

